ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

ՈՐՈՇՈՒՄ

N – Ա

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ԴԵԿՏԵՄԲԵՐԻ 24-Ի N 1513-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ

Հիմք ընդունելով «Իրավական ակտերի մասին» Հայաստանի Հանրապետության օրենքի 70-րդ հոդվածի 5-րդ մասը` Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 2015 թվականի դեկտեմբերի 24-ի` «Ներդրումային ծրագրի շրջանակներում «Արմօյլ» փակ բաժնետիրական ընկերության կողմից ապրանքների ներմուծման դեպքում մաքսային մարմինների կողմից հաշվարկված ավելացված արժեքի հարկի գումարների վճարման ժամկետը երեք տարի ժամկետով հետաձգելու մասին» N 1513-Ա որոշման 1-ին կետում «2017 թվականի հունվարի 5-ը» բառերը փոխարինել «2017 թվականի հոկտեմբերի 5-ը» բառերով:
 

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

ՎԱՐՉԱՊԵՏ

ԿԱՐԵՆ ԿԱՐԱՊԵՏՅԱՆ
ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ԴԵԿՏԵՄԲԵՐԻ 24-Ի N1513-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ»

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ՄԱՍԻՆ
1. Անհրաժեշտությունը

Սույն որոշման նախագծի ընդունումը պայմանավորված է «Արմօյլ» ՓԲ ընկերության կողմից` ՀՀ կառավարության 2015 թվականի դեկտեմբերի 24-ի N1513-Ա որոշման համաձայն ներդրումային ծրագրի շրջանակներում իրականացվող աշխատանքների` ներմուծվող ապրանքների ժամկետի երկարաձգման անհրաժեշտությամբ:

2. Ընթացիկ իրավիճակը և խնդիրները

Ներդրումային ծրագրի շրջանակներում «ԱՐՄՕՅԼ» ՓԲ ընկերությունը ՀՀ, Կոտայքի մարզի Եղվարդ քաղաքում կառուցում է նավթամթերքի վերամշակման ամբողջովին նոր գործարան` հագեցնելով այն տվյալ բնագավառում առկա ժամանակակից սարքավորումներով: 
Ծրագրի իրականացման արդյունքում ընկերությունը կկառուցի իր տեսակի մեջ եզակի նավթամթերքի վերամշակման գործարան ներքին շուկայում, կստեղծվեն նոր աշխատատեղեր:
ՀՀ կառավարության 2015 թվականի դեկտեմբերի 24-ի N1513-Ա որոշմամբ «ԱՐՄՕՅԼ» փակ բաժնետիրական ընկերության ներդրումային ծրագրի շրջանակներում ներմուծված սարքավորումների ԱԱՀ-ն հետաձգվել է 3 տարի ժամկետով:            
Մեկնարկած ծրագրի շրջանակներում ընկերությունը նպատակադրված է կատարել շուրջ 35    մլն ԱՄՆ դոլլարի ներդրում, որը պետք իրականացնի մի քանի փուլերով։ Հաշվի առնելով այն հանգամանքը, որ նախատեսվող սարքավորումների և կառուցվածքների ներմուծումը պայմանավորված է կատարվելիք աշխատանքների լայնածավալությամբ ու բարդությամբ, սարքավորումների մեծ մասի ԱՏԳ ԱԱ ծածկագրերի հստակեցմամբ՝ հայտնում ենք, որ նշված ներդրումային ծրագրի շրջանակներում սարքավորումները և կառուցվածքները ներմուծումը իրականացվելու է փուլ առ փուլ (վերոգրյալ ներկայացված է նաև ներդրումային ծրագիրը ուղեկցող 2015 թվականի նոյեմբերի 25-ի N080-36823 գրության մեջ)։  Ներկայումս, ընկերության մոտ առկա են որոշակի խնդիրներ, ուստի առաջացել է ներմուծվող ապրանքների ժամկետի երկարաձգման անհրաժեշտություն:
3. Տվյալ բնագավառում իրականացվող քաղաքականությունը

«Ավելացված արժեքի հարկի մասին» ՀՀ օրենքի և ՀՀ կառավարության 2011թ. N1119-Ն որոշման պահանջներին համաձայն ՀՀ կառավարության կողմից հավանության արժանացած ներդրումային ծրագրի շրջանակներում իրականացվող աշխատանքների անխափանության ապահովում:  

4. Կարգավորման նպատակը և բնույթը

5. Նախագծի մշակման գործընթացում ներգրավված ինստիտուտները և անձինք

Նախագիծը մշակվել է ՀՀ տնտեսական զարգացման և ներդրումների նախարարության կողմից:

6. Ակնկալվող արդյունքը

Ներդրումային ծրագրի շրջանակներում` նավթամթերքի վերամշակման գործարան կառուցելու համար ընկերության նախատեսվող ներդրումները կկազմեն շուրջ 16.8 մլրդ ՀՀ դրամ: 

Ներդրումային ծրագրի իրագործման արդյունքում կստեղծվի մոտ 150 աշխատատեղ` միջին աշխատավարձը կազմելով 2016թ.– 200, 2017թ.- 220 և 2018թ.-250 հազ. դրամ:
7․ Այլ տեղեկություններ (եթե այդպիսիք առկա են)
ԱՄՓՈՓԱԹԵՐԹ

«ԱՐՄՕՅԼ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ՆԵՐԴՐՈՒՄԱՅԻՆ ԾՐԱԳՐԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ

	Հ/Հ
	Առարկության, առաջարկության հեղինակը¸ գրության ստացման ամսաթիվը, համարը
	Առարկության. առաջարկության բովանդակությունը
	Եզրակացություն, կատարված փոփոխությունները

	
	1
	2
	3

	1
	ՀՀ ԿԱ պետական եկամուտների կոմիտե 

01/3-2/37270-16 2016-12-05

	Ի կատարումն Հայաստանի Հանրապետության վարչապետի ս.թ. նոյեմբերի 28-ի թիվ 02/23.20/19287-16 հանձնարարականի` հայտնում ենք, որ ՀՀ կառավարության 2015 թվականի դեկտեմբերի 24-ի թիվ 1513-Ա որոշման մեջ «Արմօյլ» փակ բաժնետիրական ընկերության կողմից առաջարկվող փոփոխության վերաբերյալ մեր իրավասությունների շրջանակներում առարկություններ չունենք:
	 Ընդունվել է ի գիտություն:

	2
	ՀՀ ֆինանսների նախարարություն 01/2-5/26718-16 2016-12-01
	Ի կատարումն ՀՀ վարչապետի ս.թ. նոյեմբերի 28-ի թիվ 02/23.20/19287-16 հանձնա​րա​րականի, ՀՀ ֆինանսների նախարարությունը քննարկել է «Արմօյլ» փակ բաժնետի​րա​կան ընկերության կողմից ՀՀ կառավարության աշխատակազմ ներկայացված գրությունը՝ կապ​ված «Արմօյլ» փակ բաժնետիրական ընկերության կողմից իրականացվող ներդրու​մային ծրագրի շրջանակներում ներմուծվող ապրանքների մաքսային մարմինների կողմից հաշ​վարկվող ԱԱՀ վճարման ժամկետը 3 տարով հետաձգելու նպատակով ընդուն​ված՝ ՀՀ կառավարության 2015 թվականի դեկտեմբերի 24-ի թիվ 1513-Ա որոշման մեջ ապրանք​ների ներմուծման վերջնաժամկետի՝ 2017 թվականի հունվարի 5-ի, փոխարեն 2017 թվականի հոկտեմբերի 5-ը սահմանելու հետ, որի վերաբերյալ դիտողություններ և առա​ջար​կու​թյուն​ներ չկան:
	Ընդունվել է ի գիտություն:




ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 

